
INTANGIRIRO

Ndatekereza ko hari ubwo  habaho ibihe byiza byo gufata urugendo, ariko   ugasanga utarabona icyerekezo gihamye mu mutwe wawe  ujyamo! Kandi kugendagenda hirya no hino utazi iyujya byaba bitangaje cyane; ariko iyo ufite intego izwi, icyerekezo kizwi, igihe byaba na ngombwa ukagira n’ikarita y’inzira ushaka kunyuramo biba byiza cyane.

             Uyu mubumbe w’amasomo witwa “Kubaka Tewolojiya Yawe”.
Kugira ngo tugere kumyanzuro ishimishije kandi y’ingirakamaro mukubaka Tewolojiya.

Ni ngombwa ko tugira gahunda izadushoboza kubigeraho.
 Kubw’ibyo rero muri uyu mubumbe w’ amasomo tuzasuzuma zimwe munzira z’ibanze kandi z’ngirakamaro tugomba gukurikiza kugira ngo duteze imbere Tewolojiya ya gikristo.
 Isomo rya mbere rifite umutwe ugira ngo «Tewolojiya ni iki ? » Igisubizo cyacu kuriki kibazo kizerekana akamaro  kwiga Tewolojiya byagiriye itorero mugihe cya kera ndetse n’ingamba twafata  kurubu.Ku bw’ibyo, iri somo rigabanijwemo ibice bitatu: Icya mbere tuzabona ubusobanuro bwa Tewolojiya, icya kabiri  ni ukurebera hamwe intego nyamukuru za Tewolojiya; icya gatatu ni ibice bya Tewolojiya. Reka tubanze turebe icyo tuvuga iyo dukoresha ijambo” Tewolojiya”. 
 Ubwo tuvuga kuri iyi ngingo turibanda kubintu bitatu: Icyambere  turarereba ubusobanuro bwihariye bw’abashakashatsi muri Tewolojiya bane; icyakabili tuzasuzuma  intego z’ubwo busobanuro icya gatatu ni amasano ubwo busobanuro bufitanye. Reka turebe uko abo abahanga mu bya Tewolojiya basobanuye  ijamboTewolojiya.
Ibisobanuro

Hashingiwe k’urwandiko Pawulo yandikiye Abaroma igice cya mbere, hari uburyo bw’ ingenz i buri muntu wese abaho muburyo bwa tewolojiya mubuzima bwacu bwose. Ndetse n’abatizera Imana bakikijwe n’ibyo yaremye kandi bikanabayobora kabone nubwo rimwe narimwe baba batabizi biberekeza ku Mana n’ibyo ibasaba muburyo mumwe cyangwa ubundi. Ariko abizera  Imana, batitaye kumirimo bafite, bamara igihe kirekire batekereza ku Mana.
 Ariko kandi ubwo dutangiye icyigisho cyacu, turashaka kwita kuri tewolojiya k’uburyo bw’umukoro uboneye kandi wujuje ibisabwa, umukoro wakozwe n’abantu bashyize hamwe ubushakashatsi ndetse n’imbaraga zabo mu buryo bunononosoye.
Ubusobanuro Bwihariye
                Hari uburyo bwinshi abakristo n’abataribo basobanuye Tewolojiya icyaricyo. Ariko ubwo dutangiye ikiganiro k’uburyo nyabwo bw’ubusobanuro nyabwo bwa Tewolojiya, turibanda kubusobanuro bw’abatewolojiya bane bizewe kandi bubashwe b’abakristo baduteguriye imirongo nyayo ngenderwaho. Reka turebe ubusobanuro buboneka mu nyandiko za ba Tomasi Akwina (Thomas Aquinas), Karoli Hoji( Charles Hodge),Wiliyamu  Amesi (William Ames)  n’umwe wo mu gihe cyabo witwaYohana Furemu (John Frame).

Tomasi Akwina
             Icya mbere,  Tomasi Akwina umutewolojiya wo muri Kiliziya Gatorika y’ Roma wari icyamamare, yarazwiho ubusobanuro bwa gakondo kuri tewolojiya. Ubwo busobanuro bwe bukomoka mumigenzereze y’abatewolojiya babayeho mbere ye kandi  iyo migenzereze ndetse nimyumvire yicyo gihe nanubu iracyagira ingaruka mubice byinshi by’itorero no muri kigihe cya none. Muri iki gitabo 1,1, igice cya 7 cy’iki gitabo cyitwa “ Summa Theologica”, Akwina yise Tewolojiya “Amahame Yera”, uku niko yayisobanuye: 
     Ubumenyi bushyize hamwe aho ibintu byose bibonerwa mu indorerwamo y’Imana kubera byo ubwabyo ari Imana cyangwa se ko biganisha ku Mana.
         Ubu busobanuro buboneye abanyeshuli biga Tewolojiya kandi bufite akamaro kenshi kuri benshi muri twe. Bufite igingo ebyiri z’ingenzi zikeneye kwitabwaho by’umwihariko.
                  Icya mbere, Akwina  asobanura Tewolojiya  nka “ Siyansi”; na none ntavuga siyansi muburyo bw’iterambere  gusa ahubwo ni muburyo bwaguye  bugambiriye ubushakashatsi.

 Ni muri ubu buryo Tewolojiya ari umukoro w’ubushakashatsi ufite intego ihamye. Ubusobanuro bwa Akwina bugaragaza ko nkuko abantu bamwe biga ibinyabuzima (Biology), Amategeko ( law), Amateka (History) n’ ibindi, hariho n’abandi biga Tewolojiya muri za kaminuza. Iyi myumvire ya Tewolojiya isohorezwa bwa mbere mu miterere no mu bikorwa bifitanye isano n’inyigisho za Kaminuza.
            Kubwo iyi  mpamvu umurimo w’ibanze umuhanga mu bya Tewolojiya afite inshingano ya mbere  yo gutekereza, kwigisha ndetse no kwandika  ibijyanye n’imyemerere n’imitekerereze ya gitewolojiya. Kubwa  Akwina, ntabwo  Tewolojiya yakagombye kuba ubwiru bw’abashakashatsi bo muri za kaminuza gusa, ahubwo yakagombye no kugira uruhare mu mibereho  ya buri mukristo.  Nubwo bwose abivuga atyo, intego  nuko Tewolojiya ikeneye  ubushakashatsi bwimbitse kandi bihoraho.  
Ubwo tuvuga  k ‘ubusobanuro bwa Akwina kuri Tewolojiya, turabona igicce cy’ingenzi cya kabili. Kubwa Akwina Tewolojiya ifite byibuze  ibice/ inzego ebyiri. 

Ku rundi  ruhande, abanyeshuli ba tewolojiya  hali ibibazo bashobora gusubiza nk’ibivuga ku”Mana” yo ubwayo; urugero  hashyirwaho ibitekerezo k’ubumana: imico yayo, kuba imenya byose (omniscience), Iba hose (omnipresence), ukwera kwayo (His Holiness). Ibyo byose nibyo twita ‘‘Tewolojiya Nyayo ». Imana ni ryo somo twiga.

Ku rundi ruhande, nkuko Akwina yakoresheje ijambo, Tewolojiya nayo ni somo ryiga ikintu cyose gifitanye isano n’Imana cyangwa se kivuga ku by’Imana. Ayo masomo yandi agibwaho impaka hadafashweho  umwanya cyangwa  urugero ku Mana, ariko abanyeshuri ba Tewolojiya bo ibyo bakora byose babikora  babisanisha n’Imana; urugero ni ibyigwa by’Ibihe bya nyuma ni Isomo ry’ingenzi muri Tewolojiya; imyigishirize y’icyaha, gucungurwa n’ibijyanye  nuko Kristo aboneka mu Igaburo Ryera, ibi byose biboneka muri Tewolojiya  kabone nubwo bititwa Tewolojiya Nyayo. 

 Dufatiye kubisobanuro bya Akwina, byaba byiza  ko tubigereranije nibyo Karoli Huji, umuhanga mu bya Tewoljiya  w’ Umuprotestanti.   

Karoli Hoji (Charles Hodge)

Nubwo bwose  Ububyutse bwa Giprotestanti  hari  byinshi bwahinduye kubwo umubiri wa Kristo, ntabwo habonetse ubusobanuro bwimbitse bwa Tewolojiya.

 Karoli Hoji (Charles Hodge) w’ i Princeton (Prinsitawuni), wabayeho kuva 1797 kugeza 1879, yasobanuye Tewolojiya igice cyose cy’ isomo rya  Tewolojiya Itunganijwe   aho yagize ati: “Tewolojiya ni ubumenyi  bw’ibimenyetso byo  kwigaragaza kw’Imana    bigaragaza n’imiterere y’Imana n’isano yacu kuri yo ’’.

Reka turebe uburyo bwinshi ubu busobanuro bwa Tewolojiya bufite. Icya mbere Inyito  Hodge atanga ya Tewolojiya ihuje cyane n’iyo  Akwina atanga, ariko tugomba no kwita k’uburyo asobanura Guhishurirwa. Tewolojiya yibanda ku ‘’ bimenyetso biranga ukwigaragaza ku Imana’. Bityo rero uyu Akwina yashatse kwishingikiriza ku kwiyerekana kw’ Imana, naho Hoji  asobanura iby’umwihariko wa giprotestanti aribyo byibanda gusa k’umumaro w’ihishurirwa ry’Imana, by’umwihariko Bibliya nk’igikoresho gikomeye ya Tewolojiya.

 Icya kabiri, ni iby’ingenzi kumenya ko, kimwe na Akwina, Hoji asobanura Tewolojiya nka Siyansi" abona Tewolojiya mbere na mbere nk’isomo ryigwa mu   ishuri. Hoji yakoresheje uburyo busanzwe  cyangwa Ubumenyi (Siyansi) ifatika  mu gihe cye nk’urugero abandi bahanga mu bya tewolojiya bakurikiza. Mwumve uko abivuga mu ntangiriro z’inyigisho ze za Tewolojiya Itunganijwe (Systematic Theology):
Bibliya ntikiri uburyo buyoboraTewolojiya nkuko ibibaho ari urusobe rw’ ubutabire cyangwa uburyo ibitu bikora. Tubona mu byaremwe ibimenyetso bifasha abiga iby’ubutabire cyangwa imikorere y’ibintu ari nabyo   icengerabwege rizuma… mu kwemeza amategeko agena imikorere. Bityo rero Bibiliya ifite ukuri umuhanga mu bya Tewolojiya akwiye gushaka,  kwemeza, gutunganya no gushyira ahagaragara aho bigaragarira hagati yabyo.


 Kubwa Hoji, inshingano umurimo w’umuhanga mu bya Tewolojiya ni ugukoresha Bibliya nk’isoko nyakuru y’amakuru mu bushakashatsi, mu kugenzura no gutunganya amakuru yabonye nkuko byari bisanzwe bikorwa mu bushakashatsi bwo mu Kinyejana cya 19 bwo bundi buhanga. Ikindi yizeraga ko imyanzuro yafashwe n’abahanga mu bya Tewolojiya ikwiriye gukoreshwamu mibereho y’abakristo, ariko nka uko Akwina, Hoji wasanganga babishyira mu maboko y’abakozi n’abapastori baharira uyu murimo wo kwiga Tewolojiya ko byaba inshingano y’intiti n’abanyeshuli biga ibya Tewolojiya. 
Ubwa   gatatu,  turabona yuko Hoji yemeza ko hariho ingingo ebyiri z’ ingenzi muri Tewolojiya. Iyo twiga tewolojiya, mbere ya byose twibaza cyane “ku miterere y’ Imana”   n’ isano dufitanye na Yo”. Iki gice cya Tewolojiya gisa n’ubusobanuro bwa Akwina, butandukanya Tewolojiya Nyayo na Tewolojiya muri rusange. 

Nyuma yo kubona ubusobanuro bwa Tewolojiya byavuzwe n’ Akwina na Hoji bizadufasha kureba inyito⁄ubusobanuro bwa gatatu bwa tewolojiya.
 Wiliyamu Amesi (William Ames), Umupuritani (abantu batitaga ku bintu bibanezeza) wicyamamare wabayeho hagati y’imyaka ya 1576 kugeza 1633, yavuze kuri Tewolojiya mu buryo butandukanyeho gato.  

William Ames (Wiliyamu Amesi )
              Mu itangiriro ry’igice cy’igitabo cye cyitwa” Marrow of Theology”(Ipfundo rya Tewolojiya) aho yavuze ko ipfundo rya tewolojiya ari “Imyemerere cyangwa se inyigisho zo kubaho ku bw’Imana.”
             Uburyo Amesi yareberagamo Tewolijiya butandukanye cyane n’ubwo twabonye mu buryo bubiri.

            Ubwa mbere, mubusobanuro bwe ntakoresha ijambo“Ubumenyi”. Amesi avuga ko tewolojiya ari “imyemerere cyangwa inyigisho”, ni ukuvuga ngo Tewolojiya ni ubuhanga bukurikiranwa mu mashuri cyangwa inyigisho. Ariko kandi yerekana ihuriro rya hafi Tewolojiya ifitanye n’izindi nyigisho nkuko bigaragara mu mvugo ya Akwina na Hoji.

 Ubwa kabiri, mu gihe Amesi yemeza ko Tewolojiya ari inyigisho cyangwa imyemerere, twibuke ibyo ya nonosoye mu cyigisho cye yise “Kubaho kubw’Imana”, Akwina ndetse na Hoji bibanze kuri Tewoljiya nk’umubumbe w’ibimenyetso n’ibitekerezo; naho Amesi yashimangiye ko Tewolojiya yita kuburyo umuntu abaho kubwo Imana. 

Umwe mu bahanga mu bya Tewolojiya John Frame (Yohana Furemu) wabayeho mu gihe kimwe n’Amesi; bahuza imyumvire. 
John Frame (Yohana Furemu)

Mu mutwe wa gatatu w’ igitabo yanditse cyitwa The Doctrine of The Knowledge of  God ari byo kuvuga ‘’Amahame y’Ubumenyi ku Mana’’, Furemu asobanura tewolojiya nk’ishyirwa mu bikorwa ry’ijambo ry’Imana bikorwa  n’ abantu mu bice byose  by’ubuzima.”

              Uyu Frame yemeranya ku ruhande rumwe, naba bombi Akwina na Hoji kubera ko ahandi asobanura” ishyirwa-mubikorwa” nk’ ”inyigisho”cyangwa “amahame” 
Nyamara nubwo hari avuga, kubwa Furemu, ko kwigisha ari igikorwa cyo gukoresha Ibyanditswe “ngo usubize ibyo abantu bakeneye.” Tewolojiya ntabwo ari ugupfa gutekereza ku bintu byakera ibjyanye n’ibibazo bifatiye ku nyigisho. Ahubwo Tewolojiya ni ugushyira mu bikorwa.ni ugukoresha inyigisho z’Ibyanditswe Byera mu buzima bwose.

None tumaze kubona ubusobnuro bune butandukanye,  bizafasha mu kugereranya imitekerereze cyangwa imyumvire bahagarariye. 
Ibyerekezo

Ubu busobanuro uko ari bune, buhishura uburyo buburi bw’ingenzi abatewolojiya bakoresheje muri iyi  nyigisho. Dushobora kwita icyerekezo kiva mu myigire yo mu shuri cya mbere, uburyo bwa kabiri bukaba ubushingiye ku cyerekezo cy’ubuzima.
Icyerekezo gikomoka ku myigire

Ku ruhande rumwe, Akwina na Hoji bahagarariye icyerekezo kiva ku myigire muri Tewolojiya. Imyifatire yabo ihagarariye igice kinini cy’abahanga mu bya tewolojiya b’abakristo basobanuye Tewolojiya. Mu magambo yoroshye, basobanuye Tewolojiya mu buryo mvajambo (etymology), mu mu mateka y’ iyigandimi by’ ijambo “Tewolojiya.”
           Ijambo ry’ikigiriki ‘Θεος’ risobanura ‘Imana’, kandi rigize igice kimwe cy’ijambo ‘Tewolojiya’. Na none, ijambo ry ‘ikigiliki ’Λογος’ risobanura ngo ‘ubumenyi cyangwa amahame, cyangwa inyigo y’ikintu ’, rikaba rigize igice cya kabiri cy’ijambo ‘Tewolojiya’. Bityo rero dushingiye uburyo-mvajambo twavuga ko” Tewolojiya”risobanura” amahame cyangwa kwiga ibyerekeye Imana.”

Ntibyoroshye kubona umuhanga mu bya Tewolojiya ushingira kuri Bibliya ushobora kuvuga ko kwiga ibyerekeye ku Mana ari kuri yo  ibintu birangirira. Ni nayo mpamvu abizera benshi bumva ko tewolojiya yakagombye kuba ingirakamaro kubuzima bwabo muburyo bumwe cyangwa ubundi. Ariko kandi ishyirwa mubikorwa ntiribonwa nk’ingirakamaro, ahubwo nk’intambwe ya kabiri, rimwe na rimwe bayita “Tewolojiya ngiro”.

Ikicyavuye muri ibyo ni uko Tewolojiya yitabwaho gake cyane. Niyo mpamvu usanga yaragiye yigwa n’abantu bafite impano  gusa nabo bashaka impamyabushobozi ihanitse. Ku rundi ruhande, ubusobanuro twabonye bwa Ames na Frame n’umubare w’abantu bake, kuko ntibutandukanya Tewolojiya n’ubuzima bwa buri munsi.

Icyerekezo cy’ubuzima

Buri gihe hagiye habaho abatewolojiya bafashe Tewolojiya nk’imwe mu nkingi z’ubuzima bwa gikristo mu bihe bya kera hakaba nabandi bakomeje iyo myemerere. Mu myaka yashize, abahanga mu bya Tewolojiya benshi batangiye kwamagana imyumvire yuko Tewolojiya yazaba umwihariko w’abashakashatsi ba za kaminuza gusa; ahubwo basanga Tewolojiya ya gikristo itagomba kuba bene uwo mwihariko; ahubwo igomba kuba umuyoboro buri wese yakwifashisha kugira ngo abeho uko Kristo yaba abishaka.
Hari impamvu nyinshi iyi myumvire ya bake yagize ubuvugizi bwinshi mu bihe byashize. Zimwe muri izo mpamvu zikomoka muri Tewolojiya ndetse no mubyanditswe Byera ubwabyo. Ariko nanone turagomba kumenya yuko imyumvire imwe nimwe nk’iyi ikomoka mumico y’abanyaburaya arinabyo bituma hibazwa niba abashakashatsi nkabo bakiri abukuri, hatitaweho ubuhanga bwabo. Tuributswa ko muri ibi bihe hari ho abashakashatsi babogamiye kugushaka kwabo bijyanye nubushakashatsi bwabo.


Hari impamvu nyinshi iyi myumvire ifitwe na bake; ariko yaje kugira abayishyigikira benshi mu myaka yahise.
           Zimwe muri izo mpamvu ziva muri Tewolojiya ubwayo ndetse no mu Byanditswe Byera ubwabyo; ariko tugomba kuzirikana ko ikwirakwira ry’iyo myumvire ikomoka mu mico y’abanyaburayi. Bituma   hibazwa cyane k’ububasha   bwo gukomeza kuba indakemwa nubunararibonye hatitawe k’ubumenyi bwabo muby’ubushakashatsi runaka. Tuributswa burigihe iby’ikigihe cy’inshabwenge n’uburyo ubuzima igira uruhari mumyigire ndetse n’ubushakashatsi bwabo. Urugero, abahanga mu by’ubumenyi (Science) n’abahanga mu by’ubuzima batekerezwagaho kuba indakemwa, ubu barabonwa nk’abandi bantu bose basanzwe.

           Hibazwa kenshi ku mitekerereze yabo mu buryo butigeze bubaho mu myaka mike ishize. Ni no muri ubwo buryo Itorero rifata abahanga mu bye tewolojiya kabone uko baba ari abahanga kose bafatwa nk’abandi bose basanzwe. Uko bakora kose ngo berekane ukutabogama no kugaragaza ubuhamya cyangwa imyemerere yabo, ibyo bitekerezo, n’ubushakashatsi bwabo bubogamira ku mibereho yabo bwite. Ingaruka z’ibyo byose, ubushakashatsi n’imyemerere ya Tewolojiya bihabwa agaciro gake muri ibi bihe, ndetse n’ishirwa mu bikorwa ry’ibisabwa na Tewolojiya ryo rikarushaho gukenerwa cyane kurusha ibihe bya kera. 

 Twifashishije umubumbe w’ibyo byose biboneka muri Tewolojiya, twakagombye kureba inyuma hanyuma tugakora isuzuma ry’ibanze.
isuzuma
Birafasha ku baza inyungu n’ imbogambizi ziri muri cyerekezo. Ni ibihe bintu byiza cyangwa bibi biva mu cyerekezo gikomoka ku myigirebcyangwa icyerekezo cy’ubuzima cyangwa Tewolojiya isobanutse?

Icyerekezo gikomoka ku myigire

  Icya mbere, imbaraga zituruka ku cyerekezo gikomoka ku myigire   zikoresha amahirwe akomoka mu mpano nziza zitangwa n’Imana ku kiremwa muntu-ubushobozi bwacu bwo gutekereza. Imana yahaye ikiremwa muntu ubushobozi bwo kugira ubuhanga, kandi itegereje ko abahanga mu bya  Tewolojiya bakoresha ubwo bushobozi mu gushaka ukuri. 
          Mu Byanditswe Byera, abagabo b’abanyabwenge babiye baba ibyamamare kubera ubwenge n’ubuhanga bwabo mu gutinya Imana. Mu gutekereza cyane imiterere y’ukuri no gutegura imyemerereiturutse mu gukoresha neza ubuhanga ari nabyo bibagira abanyabwenge. Reka twumve uko Salomoni avugwa mu gitabo cya 1 Abami 4:29 na31;
Nuko Imana iha Salomo ubwenge n’ubuhanga bginshi cyane n’umutima wagutse bitagira akagero nk’umusenyi wo mu kibaya cy’inyanja utabarika… Ubwenge bwa Salomo bwarutaga ubwo abanyabwenge bose…  yamamara atyo  mu mahanga amukikije 
(1 Abami 4:29-31).
          Ni muri ubwo buryo, ubucabwenge bwa Bibliya budushishikariza guteza imbere no gukoresha ubwenge bwacu.
 Nanone Intumwa Petero yasingije Paulo ubwo yemezaga ko tewolojiya ye yuzuye ubuhanga cyane, nkuko yabigaragaje muri 2 Petero3:15-16. 
Kandi mwene  ukundwa data yabandikiye abwirijwe n’ ubwenge yahawe n’ Imana …Inzandiko ze zuzuyemo ibintu byinshi biruhije gusobanukirwa ⁄ kumva (2 Petero 3:15-16).
      Icyo ubushakashatsi cyangwa ubuhanga Tewolojiya ya kera yibandagaho, ntibivuguruza ubusobanuro bwa Bibliya buvuga kuri Tewolojiya nziza.  Nyamara kandi gutekereza byimbitse ni imbaraga zo Tewolojiya ya kera.
Nubwo bimeze bityo, ingorane nyinshi ziri mu kwibanda ku nyigisho za Tewolojiya. Ikibabaje, nuko ari nako bimeze no kuri tewolojiya ya kera kuko yibanda cyane kumitekerereze cyangwa ibibazo yegamiye kumyemerere ya gihanga ko ubuzima bwabanyeshuli ba tewolojiya butagira agaciro hanze y’ibitabo byubushakashatsi.  
Kugera kumwanzuro wo kwemeza ko ibitekerezo runaka aribyo bizima, byaba ari ukwibeshya gusa, uko niko biba ku bantu bose mbere yuko bemerwa nk’abatewolojiya beza kuko baba bazi byinshi kuri tewolojiya. Ariko rimwe na rimwe turagomba kwemera ko abatewolojiya beza atariko ari abantu beza.

Ikibabaje, ni uko ubu busobanuro butajya bumenywa n” abahanga benshi mu bya Tewolojiya beza”. Bashobora gukusanya no guhuza ibimenyetso bihamya Imana n’ubuzima bwa Gikristo ariko ntibabihuze n’ubuzima no kubaho bamurikiwe no kwizera kwa gikristo. 
           Ese ni gute tugera ku rwego rwo kuvuga ko naka cyangwa runaka ashobora kuba umuhanga mu bya Tewolojiya mwiza cyangwa ntabe mwiza?  Ibyo biba gusa iyo twifashishije inyito ya Tewolojiya ishingira gusa ku bikorwa bya kinyeshurii, iyo dutekereza ko dukora Tewolojiya bivuga ko ari ukwiga neza, kwandika neza no kwigisha ibitekerezo by’ukuri.
Ikibabaje, ibi bikomeza kuba icyerekezo gisenya uburyo bw’imyigire ya tewolojiya muri iki gihe! Kuba amashuri yigisha ibya Tewolojiya yibanda cyane k’ubunararibonye bwo mu mashuri gusa mu gutegura abavuga ijambo ry’Imana.  Ibi byerekana ko tucyizera ko Tewolojiya yakorwa mu buryo ubwo ari bwo bwose bw’uko Tewolojiya iteye.  Iki ni kimwe mu bibazo bikomeye biva mu myumvire ya kera ugereranije na Tewolojiya yubu.

              Na none twakagombye kumenya ingorane n’ibyiza by’ icyerekezo  cy’ubuzima cya Tewolojiya.  Ese ni gute twasuzuma iyi myumvire yuko tewolojiya igomba guhura cyane n’ubuzima dutashingiye ku byo twigishwa?
Icyerekezo cy’ Ubuzima
         Icya mbere, imbaraga zikomeye ziyi myemerere ya Tewolojiya idutera umwete wo kubahiriza indangagaciro z’ingenzi kandi zikomeye za Bibliya.Twese tuzi ibyanditswe byera icyo bivuga nko muri Yakobo1:22.
Ariko rero mujye mukora iby’iryo jambo, atari ugupfa kuryumva gusa mwishuka. (Yakobo 1:22).
Uburyarya bw’ inyaryenge bwakoze n’abahanga mu bya Tewolojiya buhinyuzwa cyane n’ayo magambo yo mu byanditswe byera. Tewolojiya nziza  izatuyobora mukubaho uko Imana ishaka aho kuba    kwiga. Ese si ibi Paulo yavugaga ubwo yabwiraga Abanyakorinto  mu rwandiko rwe rwa mbere,igice cya 8:1;
Ubwenge butera kwihimbaza ariko urukundo rurakomeza (1Abakorinto8:1).
Kandi nanone 1Abakorinto13:2: 
Kandi  nubwo nagira impano yo guhanura,…nkabasha gukuraho imisozi…ariko singire urukundo ntacyo mba ndicyo(1Abakorinto13:2). 
            Ntabwo turimo gushyitsa ibigenderwaho cyangwa amabwiriza duhabwa na Bibliya niba twibanda gusa kukwiga Tewolojiya dufite ibindi tugendereye, dukurikije imitekerereze yacu gusa. Ahubwo Tewolojiya ishimangira indangagaciro z’ Ibyanditwe Byera izaba ariyo yubaka kandi iha agaciro ibyo twemera.
 Ikindi nuko icyerekezo cy’ubuzima muri Tewolojiya nacyo gitera ikibazo gikomeye, gitera akaga ko kurwanya ibyo kwiga n’ubuhanga. Kubera ko muri ibi bihe abavugabutumwa bashingira kuri Bibliya benshi ntibagifitiye icyizere iby’abashakashatsi ba tewolojiya batangaza; bityo batangira kwanga kwiga mu buryo bwimbitse amahame ya Tewolojiya.  Babona ko icyerekezo cya kera cy’ubwenge, Tewolojiya ya nyayo nk’ imbogamizi ikomeye ku mibereho ya gikristo. 
              Twese twumvise abantu bamwe bagira bati:”Sintekereza ko ari ngombwa kwiga iby’ imyemerere, ibyo byatwara ubwonko bwacu ahandi hatari kuru Kristo Yesu”. Cyangwa Ushobora kuba warumvise umuntu uvuga ati:”Si ngombwa ko ubanza kwiga Tewolojiya kugira ngo ube umuyobozi w’Itorero muri byose igikenewe ni ukuyoborwa n’Umwuka Wera. Nkuko maze igihe byumvise, hari abavuga ngo” Ubukristo bushingiye k’ubuhanga ni Ubukristo bupfuye”. Aba bizera bafite kuzinukwa Tewolojiya ishingiye k’ubuhanga bwo mu gihe cyo hambere-icyerekezo cya Tewolojiya.
 Aho kubaka ubuzima bwabo babyitondeye, ahubwo bashyize imbaraga mu guhimba Tewolojiya, abakristo nk’aba ngaba bishingikiriza ku myumvire yo kwizera, batabanje kuyisuzuma.  Bakurikira buhumyi abayobozi bakomeye cyangwa b’abanyempano cyangwa se bakaba bashobora gusimbuza Tewolojiya yo hambere ubunararibonye  mu by’ umwuka babisimbuza Tewolojiya. Uko byaba kose, twese tugomba kurwanya twivuyinyuma akaga gaterwa no kwirengagiza ibyo kwiga mu Itorero kuko ntakabuza biyobora benshi mu nyigisho z’ibinyoma no kumyumvire itariyo y’ imyemerere ya gikristo nyuma bityo bikaba byazana ingaruka zitari nziza mu mibereho myiza y’abakristo benshi. Paulo yaburiye Timoyeyo ubwo yamwandikiraga; reba 2 Timoteyo 2:15.

Ujye ugira umwete wo kwishyira Imana nk’ushimwa, umukozi udakwiriye kugira ipfunwe, ukwiriranya neza ijambo ry’ukuri 
(2 Timoteyo 2:15).

Buri wese muri twe arasabwa gusuzuma uburyo dusobanura Tewolojiya. Bamwe muri twe basa nabasobanura Tewolojiya bishingikiriza ku cyerekezo cy’imyigire birengagiza ibindi ibice by’ubuzima. Abandi muri twe  bakayisobanura bayiganisha ku cyerekezo cy’ ubuzima busanzwe  kugira ngo birengagize ibyerekeye ubumenyi. Mukwirinda uku guheza izi nguni, turagomba kuzirikana ko hose harimo ibyiza n’ibibi, muri ibi byerekezo byombi. Uburyo burimo ubwenge ni ukubisuzuma byose utagize aho ubogamiye icyarimwe. Dukeneye Tewolojiya dukomora ku byo twize n’iyadufasha mu buzima.
       Tumaze kubona inzira nyinshi zuko abahanga mu bya Tewolojiya  basobanura Tewolojiya, reka turebere hamwe ikibazo cya kabiri:Ingamba zaTewolojiya. Ni izihe ngamba twakabaye dufite mbere yo Kwiga Tewolojiya? Izi ngamba zaba zihuriyeho?
                                           INGAMBA

Mugusubiza ibyo bibazo tuzibanda kubintu bitatu:1) tuzasesengura intego za tewolojiya; 2)Tuzasuzuma ubwuzuzanye  bwizo ntego uko ari eshatu; 3) tuzanareba kandi iby’ingenzi byakagombye guhabwa izo ntego uko ari eshatu. Reka dutangirarire ku gusesengura intego za Tewolojiya.

INTEGO Z’ IBANZE

Hari uburyo bwinshi bwo gusobanura intego za Tewolojiya kuburyo bitoroshye kubutondeka bwose. Muri rusange twiga Tewolojiya nkuko dukora n’ibindi byose nk’abakristo. Mu mvugo ya Gatigisimu Ntoya ya Westeminsa (Westminster Shorter Catechism), ikibazo cya mbere, Tewolojiya ni uburyo bumwe “duhimbazamo Imana no kuryoherwa nayo ibihe byose”. Ariko nta bundi buryo twabigaragazamo. Abahanga mu bya Tewolojiya bakagombye kugira uburyo bwihariye bwo kubaha no kubaha Imana no kunezezwa nayo dushingiye kuri uyu murimo.
         Mu buryo butandukanye, itandukaniro riri hagati y’inyito ya tewolojiya twamaze kubona, itanga itangiriro ryo gutandukanya intego nyinshi za tewolojiya. Ku ruhande rumwe, gusobanura tewolojiya nka siyansi cyangwa urubuga rw’ubushakashatsi bw’ubwenge byagaragaza ko intego imwe ari ugukora ubushakashatsi bwa gihanga, kandi ku rundi ruhande gusobanura Tewolojiyahashingiwe ku cyerekezo cy’ubuzima byerekana ko  intego yacu yaba ari  uguteza imbere inyigisho cyangwa imyemerere ishingiye ku mibereho yacu yose muri Yesu Kristo.
          Tuzubakira kuri ibi byerekezo bya Tewolojiya twibanda ku ntego eshatu z’ibanzeza Tewolojiya; tuza hamwe Imitekerereze myiza, Imyumvire y’ukuri n’Imikorere myiza. 
Imitekerereze myiza
            Icya mbere, imitekerereze myiza ni intego y’ ibanze ya Tewolojiya ya Gikristo. Ijambo “Imitekerereze Myiza” rikoreshwa mu buryo butandukanye n’ amatorero atandukanye, ariko aha tuzarikoresha tuvuga ”gutekereza neza cyangwa udaciye ku ruhande ukuri”. Intego y’imitekerereze myiza ni ugushyika ku myemerere y’ukuri. Hatitawe ku matorero cyangwa amadini atandukanye  tubarizwamo, iyo twiga tewolojiya tuba dukeneye gusa gusesengura ibyo twemera n’ukuri kwabyo. Abantu bakeneye kumenya ukuri kw’ibyo bizera, ukuri ku isi n’ukuri kuribo ubwabo ndetse no kwizera ukuri ku Mana. Ntibyoroshye kwirengagiza agaciro k’intego y’Imitekerereze myiza mu mateka ya Tewolojiya. Nta gukekeranya, iyi mitekerereze niyo yabaye iyibanze mu mirimo hafi ya yose ya Tewolojiya.  
         Reka turebe bimwe mu bigize igice cya gatatu biboneka mugitabo cya Louis Berkhof cya Tewolojiya Itunganijwe. Ibiboneka muri iki gice byerekana Amahame y’ ubumuntu bwa Yesu n’umirimo we” muri ubu buryo:

          Ubumuntu bwa Kristo

I. 
Amahame ya Kristo mu Mateka

II.  
Amazina na Kamere ya Kristo

III. 
 Kamere itari Kristo
Imiterere ya Kristo

I.  
Kwicishabugufi 

II. 
Gushyirwahejuru
Imirimo ya Kristo

I.     
Intangiriro: Umurimo wa Gihanuzi

II.    
Umurimo wa Gitambyi

III.  
 Impamvu n’Agaciro ko Gucungura

IV.   
Uburyo bwo Gucungura

V.   
 Uburyo butandukanye bwo Gucungurwa 

VI.   
Impamvu n’ingano yo Gucungurwa 

VII.  
Umurimo wo   Gutakamba kwa Kristo

VIII. 
Umurimo wa Cyami
Uru rutonde rusiga gushidikanya ko intego nyamukuru ya Berkhof nkuko yanditse izi ngingo kwari ukugira ngo basobanukirwe imitekerereze myiza cyangwa gukosora imyemerere nyayo no kumenya ukuri nyako.
            Mu bihe bya kera byari byoroheye abahanga mu bya Tewolojiya bari barabyemeje nk’ukuri kutavuguruzwa ku ngingo iyo ariyo y’imyizerere ya gikristo.Muri ikigihe kubera itumanaho ryateye imbere no kuba abantu bagenda bimuka hirya no hino ku isi tujya duhura n’abandi bantu bafite ukwizera kutari ukwa Gikristo, kandi ibi bagiye bishyira abantu mu rungabangabo cyane kobagiye babishyiramo imbaraga nke no gutekereza neza. Ndetse abatewolojiya bagikristo baribaza niba hakiri icyizere mu mahame remezo yo kwizera kwacu kwa gikristo.


Nyuma yo kuvangirwa kuva hanze y’umuryango wagikristo, tugomba guhangana n’ ibiriho kuko bitoroshye kubona abakristo bemera ibitandukanye n’ukuri bamenyereye. Hirya y’iyi myumvire, twakagombye gushimangira ko guteza imbere imyemerere y’Imitekerereze myiza; umubumbe w’ibyo twita inyigisho z’ukuri, ibyo byakagombye kuba imwe mu ntego z’inzego za Tewolojiya. Imbogamizi ziboneka mu kwiga imitekerereze myiza muri iki gihe ntabwo ari izidasanzwe mu bice byose. Yesu Kristo n’abigishwa be bahuye n’urusobe rw’amadini yari mu bihugu bikikije inyanja ya mw’isi ya Mediteradiniya kurusha twebwe muri iki gihe; ariko ibyo ntibyabujije Yesu Kristo kwamamaza ndetse no guhamya ko abigishwa be babaye abantu bashakaga kandi baharaniraga ukuri.

Mwibuke ko muri Yohana17:17, Yesu yasabye Se muri aya magambo: 
Ubereshe ukuri: ijambo ryawe ni ryo kuri. (Yohana17:17). 

Yesu Kristo yari yitaye cyane kunyigisho z’ ukuri. Yashimangiye ko Imyemerere y ari imwe mu ntego nyamukuru za Tewolojiya; kandi nk’ intumwa ze, turagomba gukora nka we. Tugifite iyo myumvire muri twe, reka turebe intego y’imikorere myiza.  

Imikorere myiza

Mu buryo bworoheje, Imikorere myiza bivuga guteza imbere imyerere cyangwa inyigisho zibanda kumyitwarire myiza. Mwibuke ko William Ames yasobanuye ko Tewolojiya ari imyemerere yo kubaho uko Imana ishaka; bumwe mu buryo bwo kubaho uko Imana ishaka ni imyitwarire yacu myiza cyangwa imigenzereze yacu. Ntabwo bihagije gutekereza gusa ku mahame ya Tewolojiya; tugomba kuyashyira no mu bikorwa byiza. 

          Birasobanutse ko Tewolojiya ya gikristo yakagombye kutuyobora mu bikorwa byiza. Urugero, muri Tewolojiya twiga ko tugomba gusenga, kwamamaza Ubutumwa Bwiza, guhimbaza, gufatanya mu mirimo no kugirira impuhwe abakene tubafasha. Ariko na none kwiga ibi ngibi n’ ibindi by’ukuri, ntabwo bihagije kuri tewolojiya nyayo gikristo mu ishyirwo mu bikorwa. Uko kuri kose kugomba guhindurwa mubikorwa bifatika, mu mikorere myiza.

Ikibabaje, abavugabutumwa bahura n’ imbogamizi mukubumbatira inyungu zabo mu   gusigasira inshingano z’imikorere myiza:

Iya mbere, abantu bo hanze y’Itorero bakwiza ibinyoma ko nta myitwarire yihariye ibaho, ko nta myitwarire yihariye myiza cyangwa mibi ibaho. None bamwe muri twe baciwe intege no guhangana n’imigenzo y’imico yacu bashimangira ko hariho uburyo bwiza cyangwa bubi bwo kwitwara cyangwa kwifata.  Ariko hejuru y’ ibyo, ndetse no mu Itorero hagaragaramo intege nke mu gushyira imbere intego ndetse n’ imyemerere y’imikorere myiza mu bihe byose. Itorero ryakoze ibyaha byinshi mu izina ry’ukuri.
Turareba mu mateka y’Itorero ndetse tunabone imyitwarire mibi yarishyigikiwe n’imyumvire ikomeye ya gitewolojiya. Ni igihamya kibi cy’amateka aho abanyamadini ndetse n’abakristo, akenshi bitwaza tewolojiya yabo mugusobanura cyangwa gushyigikira ibyaha byabo byose; kabone nubwo hari izo mbogamizi zose, imikorere iracyari nkenerwa kuko imyitwarire n’imigenzereze yacu ifite agaciro kenshi ku Mana.

            Imirimo yacu myiza cyangwa mibi igira ingaruka ku ngororano zacu z’iteka.Ibyiza byacu n’imirimo yacu myiza bishobora kubera Imana uburyo cyangwa umuyoboro wo gufasha bagenzi bacu babakristo no gukomeza guhamya Kristo kubatizera biciye mumyitwarire myiza.Kubw’ibi ndetse n’izindi mpamvu orthopraxis igomba kuba intego nyamukuru ya Tewolojiya.

            Ku bw’ibyo tugomba kwigengesera mu buryo bwose; ukwicishabugufi n’urukundo bigomba kuranga imigenzereze yacu muri byose. Ntitugomba gusimbuza ubuzima bwa gikristo ibidafite umumaro; ariko na none Tewolojiya ntigomba kwita kubitekerezo bitunganye ngo igarukire aho, ahubwo uburyo butandukanye bw’ibikorwa byiza nabyo ni ngombwa.  Muri Yakobo 2:19, handitse aya magambo:

Wizera yuko Imana ariimwe rukumbi. Ibyo ni byiza! Arikokandi n’abadayimoni  barabyizera –bagahinda umushyitsi (Yak. 2:19).

Ndizera ko na Satani ubwe yemera Ubutatu Bwera; yemera ko Yesu Kristo yapfiriye abanyabyaha, yemera ko habayeho umuzuko, azi neza ko hariho ubutumwa bwiza bw’agakiza kabonerwa mubuntu no kwizera. Kandi, iyi myizerere yukuri nta nyungu satani ayifiteho kuko atajya agira ubwo ava muri iyo myizerere myiza ngo ajye mu mikorere myiza, mu kuramya no gukorera Imana imwe y’ukuri. Tugomba kurwanya ibigereagezo kugira ngo tugire imyifatire myiza nk’intego ya kabiri ya Tewolojiya ya Gikristo, imikorere myiza igomba kuba intego nyamukuru ya Tewolojiya. 


Byongeye  kandi  Imyemerere myiza n’imikorere myiza, kimwe n’indi ntego ya Tewolojiya igomba nayo kuvugwa. Iyi niyo twita mu rwego rwa Tewolojiya “Imikorere y’ukuri” aribyo kuvuga “amarangamutima cyangwa ibyiyumviro by’ukuri.
Imyiyumvire y’ Ukuri
Kubaho uko Imana yifuza cyangwa se ishaka bidusaba ko amarangamutima yacu yose yerekera ku mirimo yayo: ibyishimo byacu, guhemukirwa kwacu, ibyifuzo byacu, kubabara kwacu, ibiturangaza… ibyo byose bigomba kwegamira k’ubushake bw’Imana. Ikibabaje ariko, niba hariho intego ya Tewolojiya nkuko abahanga mubya Tewolojiya badaha agaciro intego y’imyiyumvire y’ukuri. Kwirengagiza  uburemere bw’amarangamutima yo muri Tewolojiya bigaragara akenshi kubwo impamvu ebyiri.

 Icya mbere, abahanga mubya tewolojiya, mu mwenge bwabo, ntibashoboye gusesengura ibyiyumviro by’ abantu; kubw’ibyo n’abize tewolojiya bigira muyindi mirimo nko kuba abigisha muri za kaminuza n’abarimu, kugira ngo badahangana no kwifuza kw’amarangamutima y’ubuzima. 
Ku bw’ibyo, ntibitangaje kutabona umunezero, ibyishimo, umubabaro,  igikundiro, kwitabwaho n’ urukundo mu bitabo byandikwa kuri tewolojiya nk’uko wabisanga mu bindi bitabo byandikwa n’abahanga ku bimera. Niba hari ubwo waba warasomye ibitabo by’abahanga mu bya tewolojiya, urabizi ko hatitabwaho ibivuga ku amarangamutima, kubera ko abahanga mu byatewoljiya batajya bayitaho cyangwa ahari muri bo ntibaha agaciro amarangamutima.  

              Indi mbogamizi ku myiyumviro nuko abavugabutumwa benshi baguye mu mutego wo kwizera ko ibyiyumviro cyangwa se amarangamutima ari ibintu bidafite aho bibogamiye.  Ahubwo ntacyo bitwaye; niko bavuga, ko amarangamutima ari ukuri naho andi ari iibinyoma. Bizera ko inyito y’imyiyumvire, amarangamutima, usanga   iyo myiyumvire ari iby’ubuyobe gusa! Kandi ngo uko ubwo buyobe bwaba buri kose ntibwakuraho ukuri kwa Bibiliya. 
           Urugero rwiza rw’imigirire myiza   igaragara mu nyandiko za gitewolojiya ni inzandiko z’intumwa Paulo. Twese tuzi ko Paulo yitaga cyane ku myemerere, kandi yararamaramaje  gukurikiza ukuri.  Ariko uko igihe cyahitaga, uko yandikaga ibyukuri, Pawulo  ntiyigeze avangamo iby’ amaranga mutima ye. Ibitekerezo bye ku myemerere byateye kwibazwaho cyane na benshi. 
Ndibuka ubwo nandikaga ubusobanura ku rwandiko rwa Mbere n’urwa Kabiri rw’Abakorinto, ubwo natangajwe n’inshuro nyinshi nabonye Paulo avuga ku marangamutima ye bwite hagati mu bitekerezo bye gitewolojiya! Cyangwa mu gitabo cy’Abaroma kizwiho kuba umwihariko WA Pawulo wo kugaragaza Tewolojiya. Nyuma yo kwitegereza mu bice bya 9-11 bivuga  k’urusobe rw’ibibazo byari bifitwe n’ Abayuda n’abanyamahanga mu mugambi w’Imana mu gihe kizaza, Paulo agaragaraibyishimo kandi  ashima. Nkuko tubisoma mu Baroma11:33-36: 
Mbega ubutunzi, ubwenge n’ubumenyi by’Imana bitagira akagero! Imigambi yayontihishurika, n’inzira zayo ntizirondoreka. Ninde wamenya ibyo Uwiteka atekereza cyangwa ngo abe umujyanama we? Ninde wabanje guha Imana ngo imwiture, kandi byose kandi  ariwe byose bikomokaho akabibeshaho,  akaba ari nawe tubikesha! Icyubahiro kibe icye iteka ryose! Amena (Abaroma 11: 33-36).

 Ese  ni ryari waba warasomye bwanyuma ibintu nk’ibi ku ngingo runaka ya tewolojiya?
ubwuzuzanye
Noneho ubwo tumaze kubona intego eshatu z’ingenzi za tewolojiya, dukeneye kureba k’ubwuzuzanye buri hagati yazo.   Kandi ubwo bwuzuzanye buri hagati yazo ni impamvu nyamukuru ituma tutagomba kwirengagiza intego nimwe ya tewolojiya.Hari ubwuzuzanye bukomeye kuburyo bitashoboka mugice kimwe nyamara hirengagijwe ibindi bice bibiri.


Mu gusobanura neza ibyo tuvuga, turareba ku bintu bitatu. Na none turibuze kureba uko imikorere yongerera izindi ntego ebyiri zisigaye za tewolojiya. Icya gatatu turaza kureba uko orthopathos igira uruhari muri izo ntego zindi uko ari ebyiri. Reka duhere kukureba imyemerere  myiza cyangwa gutekereza neza bisakaza izindi ntego zacu za tewolojiya.
Imyerereze myiza
Abenshi mubavugabutumwa muriki gihe bazi neza ko ari ngombwa ko ingamba z’imyemerere, bityo imikorere n’ imyiyumvire bigashobora kugerwaho.Twigira mu mashuri no kubahanga mu bya Tewolojiya b’ibyamamare ko tugomba bwa mbere mbere tugomba kumva ukuri hanyuma tukagushyira mu ngiro mubuzima bwacu. Birakwiriye ko abakristo bakorera k’umurongo ugororotse:’ibyo twizera bizagira uruhare ku mibereho yacu. 
 Kandi uku imyemerere yacu tugenda tuyigira mu bitekerezo bya Tewolojiya, ibyo twumva ko ari ukuri bishimangira cyangwa bivuguruzanya n’ imyitwarire ndetse n’ibyiyumviro byacu.   Ahari waba uri umuntu ukunda kugirira abandi ubwuzu kandi ukaba ushobora kuyoborwa n’amarangamutima! Ubwo wiga inyigisho za Bibliya, ubumuntu mw’ishusho y’Imana n’akamaro k’ubugwaneza n’ imbabazi ku bandi Bantu, uzabona ko imyitwarire n’amarangamutima yawe ya mbere, ya yindi kamere yawe yumvira,  ikomezwa kandi igashimangirwa n’iterambere ry’imyemerere yawe.

Ni muri ubwo buryo imyemerere ishobora kuvuguruza imyitwarire n’amarangamutima yacu. Byashoboka ko waba umuntu ugikirana no kwikunda ndetse n’ubusambo! Uri nyamwigendaho kandi utita ku bakene,  nta nicyo ukora ngo ubafashe mu mibabaro yabo. Ubwo imitekereze yawe ya gitewolojiya izarushaho gukura mu bya Bibliya, imyitwarire n’amarangamutima yawe byose bizarushaho kuyoboka no kugengwa n’imyumvire y’imyemerere yawe. Muri ibi no mu buryo butandukanye, guteza imbere imyemerere bishimangira imikorere n’imyiyumvire mu gushimangira no guhindura uburyo bw’imibereho yacu. 

Imikorere myiza 

Reka turebe   uburyo bwa kabiri intego za tewolojiya zuzuzanya.  Ese ni gute imikorere   ishyigikira imikorere n’ imyiyumvire ? Ese ni gute imyitwarire yacu igira ingaruka ku myizerere no ku marangamutima yacu?
 Ku ruhande rumwe, imikorere cyangwa ibikorwa byacu bishobora guhamya cyangwa kugaragaza ukuri kw’ ibyo twizera. Urugero kuri ibi ni uko iyo ubajije umunyeshuri w’intyoza muri tewolojiya ngo ” Kuki tugomba gusenga?”  

Kenshi, iyo abizera batitabira ibikorwa by’ amasengesho, ibisubizo byabo kuri iki kibazo ntabwo kiba gishyitse, ni nka ho twavuga ngo” Dusenga kuko Imana yabitegetse.”  Nkuko iki gisubizo aricyo, sinigeze numva umunyamasengesho urwana intambara, azi neza icyakora asubiza atya!   Ubunararibonye mu gikorwa masengesho kumara imyaka myinshi biha umuntu guhishurirwa no kumenya izindi mpamvu zo gusenga. Ni iby’ukuri ko gusenga ari itegeko, ariko kutagira akamenyero ko gu senga nabyo biba inzitizi zo kutabona no guhishurirwa impamvu nyinshi zo gusenga nkuko tubisanga muri Bibliya. 

           Nyamara kurundi ruhande, imigirire yacu ishobora na none kudushyira mu myizerere. Iyo abizera ari inararibonye mubyo gusenga, baba bashobora akenshi kubona no gusobanukirwa impamvu nyinshi zo gusenga ziboneka muri Bibliya. Dusenga kuko Imana ikwiriye amasengesho yacu; dusenga nkuko Yakobo abivuga neza mugice cye cya 5:16
Isengesho ry’ umukiranutsi rigira umumaro mwinshi iyo arisenganye umwete  (Yakobo 5:16).
          Kutagira imyitwarire ishimishije Imana bitubuza iyo myizerere ya gitewolojiya, ariko kandi ubuzima bwa gikristo n’ingorane zibamo, bikomeza ndetse bigashimangira imyizerere yacu mu buryo bwinshi.

         Hejuru y’ibyo, imigenzereze yacu yagura ubugari bw’amarangamutima ya tewolojiya. Ibyo dukora bishingiye kubyo dutekereza, bigashimangira cyangwa bikavuguruza ibyo twiyumvira.
            Urugero,  iyo abizera bacumuye bikabije, niho usanga bajya mumarangamutima no gutsindwa no kwemera ibyaha no kwihana.  Ni nako bimera iyo dukoze ibyiza akenshi tugira umunezero n’ibyishimo ndetse n’imigisha iva ku Mana. Nkuko twabibonye, ibyo twizera bigena ibyo dukora n’imitekerereze yacu; ibyo dukora bigena uko twizera n’uko dutekereza. 

Mu ncamake rero, turagomba gutekereza cyane ku ngingo ya nyuma y’ubwuzuzanye bw’intego za tewolojiya: uko ibyiyumviro byacu bigena imyizerere ndetse n’ibyo dukora.
Imyiyumvire myiza. 

Iyi niyo mpamvu tubona muri za zaburi ko amarangamutima y’Umuhimbyi wa Zaburi azahindura imitekerereze yabo mu buryo bumwe cyangwa ubundi. Kurundi ruhande, iyo umuhimbyi wa Zaburi yumva yatereranwe, imitekerereze n’imvugo ndetse n’imitekerereze ya ku myemerere ye yibanda mbere kumibabaro n’ibigeragezo yanyuzemo ndetse n’akamaro k’ ibyiringiro mu Mana bigira muri ibyo by’umubabaro. Urugero, Dawidi yagize ati muri Zaburi 13:1, 3

Uwiteka , uzageza he kunyibagirw’iteka ryose?Uzageza he kunyimamaso?Uwiteka, Mana yanjye, birebe, unsubize,..Zabuli 13:1, 3).
Hejuru yibi, ibikorwa by’umuhimbyi wa zaburi nabyo bigirwaho ingaruka n’umubabaro wabo. Iyo   bababaye, abahimbyi ba zaburi ntibacika intege ngo barambarare; ahubwo bararira bikabije, bakarwara; nkuko umuhimbyi wa zaburi abivuga muri Zaburi 6:6

Kuniha kurandambiye, uko ijoro rije ntotesha uburiri bwanjye amarira, uburiri bwanjye nyabuminjagiraho. (Zaburi 6:6) 
 Na none, iyo abanyezabuli babaga buzuye ibyishimo, buzuzwaga n’imbaraga zo gukorera umwami Yesu babyina no guhimbaza, nkuko tubisoma muri Zabuli 30:11

             Uhinduye umuborogo wanjye imbyino, Unkenyuruye ibigunira byanjye, unkenyeze ibyishimo (Zabuli 30:11).

Dufatiye kuri izi ngero, twabona ko intego eshatu zo muri tewolojiya y’imyizerere, imikorere ndetse n’imyiyumvire bifite ubwuzuzanye ku rwego rukomeye. Ibyo twizera  iteka bigira ingaruka kubyo dukora ndetse no ku myitwarire yacu. Imigenzereze yacu igena imyemerere n’amarangamutima yacu.Kandi igihe cyose amarangamutima yacu agena imyitwarire n’imyemerere byacu muburyo bumwe cyangwa ubundi.
Kumva ubwuzuzanye bw’intego eshatu za tewolojiya biduteguriza ikintu gikomeye. Ni iyihe ntego muri izo eshatu yihutirwa mbere y’izindi? Ese twakwibanda cyane ku imyizerere, imikorere cyangwa imyiyumvire? 
Iby’ ibanze
Abavugabutumwa benshi bafite igisubizo kimwe kandi gisobanutse kuri iki kibazo. Bizera badashidikanya  ko icyo Imana idushakaho ari ugukosora imyizerere yacu kugira ngo ishobore guhindura ibikorwa byacu maze nabyo bizashobore guhindura amarangamutima yacu. Uburyo bw’ibyihutirwa bwashyirwa muri ubu buryo:”Tekereza neza, kora neza, hanyuma uziyumva neza”. Iyi myumvire kuri tewolojiya yaramamaye. 
         Kubwo ibyo ntihakabayeho gushidikanya ko ubu buryo ari indakemwa kandi bwemewe. Nta kibazo mbibonamo ziburimo, ariko ikibazo kivuka gusa iyo hakurikizwa iby’ibanze gusa buri gihe. Kubera ko tudatekereza ku ntambwe ya mbere, bituma tewolojiya igaragara nk’ inkene.  Ishyirwa mu bikorwa rya tewolojiya yacu n’imikorerere birirengagizwa cyangwa se ubundi bigashyirwa ku rwego rwa kabiri.

Ni  iby’ ingirakamaro gutekereza ku ntego za tewolojiya nkuko dutekereza ku ngingo z’umuntu n’imikoranire y’ibice byazo.  Twese tuzi ko dufite ibice by’ingenzi by’umubili: igice cy’urwungano rw’imyakura, ngogozi, ubuhumekero, imikorere y’umutiman’imijyana hamwe n’imigarura y’amaraso.  None se ni ikihe gice cy’umubiri muri ibi bice byose kirusha ibindi agaciro? Ni ubuhe buryo buboneye bwo gutekereza k’ubusobeke bw’ibi bice? Dushobora gutekereza urwungano rw’imyakura ukuntu bukoresha igifu, ariko kandi tukanatekereza ukuntu igifu gikoresha ubwonko!  Ni nako rero hari uburyo bwinshi kandi bw’ingirakamaro twashyira mumikorere yacu, imikoranire nk’izi.
 Mubyo twabonye bijyanye n’ubwuzuzanye bw’intego za tewolojiya uko ari eshatu byerekana ko muburyo buhoraho, ko guhitamo uburyo bumwe cyangwa intego imwe bitanoze kandi bidatunganye namba.

Nkuko  twabibonye ubwuzuzanye bw’izi ngingo uko  ari  eshatu za Tewolojiya

zerekana ko kwita cyangwa gutoranya ingamba imwe cyangwa kuwibanda kuri imwe kurusha izindi.  Nkuko tuzagenda tubisubiramo kenshi muri aya masomo, imyizerere, ibikorwa n’ibyiyumviro byacu bigize insobe z’ihererekana nyinshi  Aho kwerekeza ku buryo bumwe gusa mubwuzuzanye no mumasano yabwo, bwerekeza muburyo bwinshi cyangwa magirirane, ku buryo bitashoboka gutandukanya akamaro ka kimwe ngo ugisumbishe ikindi. 
Birakwiriye ko dutekereza neza, tugakora neza bityo tukamererwa neza.

Ariko rimwe na rimwe turagomba gukora neza kugira ngo tunatekereze neza bityo tugubwe neza; kandi tugomba kugubwa neza ngo dutekereze neza ndetse tugakora neza. Umwuka Wera w’Imana uyobora abantu bayo mu ntego za tewolojiya mu buryo bwinshi.
Ese ni gute dufata imyanzuro y’ibyo dukora? Tunoza dute imitekerereze yacu, gukora cyangwa imigirire myiza? Igisubizo kur’iki kibazo ni uko tugomba kugira ubwenge bwo gushobora guhitamo no kudateshuka ku ntego za tewolojiya zikenewe cyane mubihe ibyo ari byo byose.  
”Kubera ko urubuga rw’ubuzima iteka ari impinduka; ikinyuranyo cyaba ari impanuka.” Ubuzima ni nk’urubuga rwo mubwato bubyina. Rimwe ubuzima bwegamira uruhande rumwe, ubundi bukegamira kurundi ruhande. Kugira ngo dushobore gushikama muri iyo nkubiri, tugomba kwiga uko twakorana  bitewe nuko ibihe byifashe aho duhagaze. Ni tudashobora kwiga ubwo buryo, ntakabuza tuzatembagara kurubuga.
 Nta buryo bumwe bubaho bwo gukurikiza amabwiriza ya tewolojiya.Buri gihe dushaka gushyitsa intego za tewolojiya, turagomba kwibaza tuti ”ni iki gikenewe, ni iki dukeneye twe ubwacu ndetse n’abadukikije muri iki gihe?” Hanyuma tugatanga icyerekezo muri icyo gihe bityo tugakurikiza intego za Tewolojiya n’imitima yacu yose.
 Ingorane nyinshi zishobora kuza ku bizera batazi kwimura no gutandukanya ibyibanze byabo.  Iyo iteka twibanda kuri orthodoxy,  tugwa byoroshye  mu mutego kwishingikiriza mubyubuhanga bwa muntu, iyo twibanda kuby’imihango twisanga twahindutse abanyamategeko gusa.  Ariko iyo twize uburyo bwo gupima ibihe by’ubuzima iyo bwerekeye  ku ruhande rumwe cyangwa urundi, byaturinda izo ngorane zose. 
 Rero, buri umwe wese muri twe agomba kwibaza ati ”Ni iyihe myitwarire iranga uburyo nkoramo tewolojiya? Ese nderekeza kukuba umunyamategeko cyangwa nyoborwa n’amaranga mutima, cyangwa naba ndangwa n’umubumbe w’ibyo byose? Uko byaba biri kose tugomba gukora cyane ngo twibande ku ntego za tewolojiya akenshi duhora dushaka kwirengagiza. Ubwo twamaze gusobanura tewolojiya ndetse no gusesengura intego zayo, turagomba kureba ku ngingo ya gatatu ivuga ingingo za tewolojiya. Ni ibihe bice by’ingenzi byibandwaho iyo twiga tewolojiya? Ni munsi y’izihe ngingo twakwigamo imyemerere, imikorere n’imyiyumvire?

INSANGANYAMATSIKO
         Kubwira umuntu kuri tewolojiya ni nko kumubwira ku isi yose. Ni inshingano igoye kuvuga kuri iki giheruka. Muri ibi byigwa tuzaboneza intego yacu muri tewolojiya mu ngingo nke. 

         Kugira ngo dusobanukirwe n’amasomo azatugirira akamaro, tuzibanda ku bintu bibiri: icyambere, uburyo bwinshi mbere y’abahanga mubya tewolojiya; icya kabiri, amahitamo tuzakora muribi byigisho. Reka turebe uburyo butegereje uwo ariwe wese ushobora kugerageza kwiga Tewolojiya mu buryo bwimbitse.
amahitamo

Iyo abantu batangiye gukora ubushakashatsi bwimbitse muri tewolojiya, akenshi bahura n’ubugari bw’urubuga rwo gukoreramo.Ni ibisanzwe ko kwiga tewolojiya bifatwa nk’urutonde rurerure rw’amasomo. Mubinyagihumbi bibiri  byo kwemera kwa gikristo, abashishikajwe no gusesengura tewolojiya bashoboye gucukumbura ibyigwa byinshi cyane. Urutonde rw’ibyigwa rutandukana cyane hashingiye kumyizerere y’itorero n’irindi, ariko na none hari amasano menshi twavuga y’ ingenzi yo mu byiciro bya Tewolojiya.

Ugucukumbura tewolojiya mubisanzwe bijyana n’ibikorwa nka: ubutumwa,ivugabutumwa,no gushimangira amahame yo kwemera kwa gikristo, kuramya, ibikorwa byo kugira neza, ubujyanama no kwigisha ijambo ry’Imana;kandi binajyana n’inyigisho nka:amahame y’imyemerere y’agakiza, iy’Itorero, iy’Umuntu, iy’Umwuka Wera, iya Yesu, iy’Imana, iy’Iherezo ry’ibihe,iy’Amateka yo gucungurwa aboneka muri Bibliya, inyigisho za Bibliya zitondetse muburyo bw’inyura bwenge, amateka y’iterambere ry’amahame n’imyemerere y’itorero ndetse n’isobanurwa rya Bibliya. Igice kinini, Tewolojiya ya kera yibanze kuri izo nyigisho mbere na mbere ku bw’inyungu z’Imyemerere ”uburyo busanzwe bwo kwiga gutekereza kuri izo nyigisho”.

Uburyo busanzwe bwo kwiga ku gice icyo ari cyo cyose cy’izi nyigisho buzibanda kugutunganya imyumvire hazirikanwa ko buri wese atekereza neza. Rimwe na rimwe ama seminari yibanda ku kwiga imyuga; amashuli yibanda kuguhimbaza, ivugabutumwa, kubwiriza n’ubujyanama, ubusanzwe akeneye cyane n’ubumenyingiro cyangwa Imikorere myiza. Ikibabaje, nuko bisa nkaho bidatunganye ku mashuri yigisha ibya tewolojiya ku kwibanda ku myiyumvire cyangwa ubugari bw’amarangamutima ya tewolojiya, ndetse no mu kuvuga ubutumwa.Nkuko twabyize muri iri somo, uburyo buboneye ku ngingo za tewoljiya busaba gukomeza umuhati wacu mu nzira eshatu. 
Kubwo ibyo turasanga ko inshingano z’umunyeshuri wa tewolojiya ari nini. Hari uburyo cyangwa se inzira zitabarika zakoreshwamo buri cyigisho cya tewolojiya.Urutonde rurerure rw’inyigisho duhura nazo iyo twiga tewolojiya rutuma dukenera gutoranya iby’ ingezi  muri byo.
amajonjora
Hari ingorane ikomeye abanyeshuri bashya ba tewolojiya akenshi bahura nazo. Umubare n’urusobe rw’amasomo ya Tewolojiya bishobora kumurenga. Mu by’ukuri, urubuga rw’amasomo ni rugari ku buryo abanyeshuri bashobora kwiga amasomo make  ugereranije n’ingingo zigishwa. Kubw’umusaruro, abanyeshuri akenshi bisanga baribanze gusa ku myemerere kubera ko  hari  igihe gito cyane ngo basesengure andi masomo.   

           Muri aya masomo turirinda kujya mu isesengura ry’amasomo yose uko yakabaye ya Tewolojiya, dushingiye ku bitekerezo byacu birebana n’ingingo nke. Ahubwo tuzibanda ku bice bya Tewolojiya turi bwite ’Tewolojiya yibanda ku mirimo ya gipasitori. Icyo tuvuga aha ni amasomo azibanda ku bigize imyemerere, amahame n’imihango bizafasha abapasitori n’abayobozi b’amatorero. Ntabwo tugerageza gukoresha imbonezamasomo ya Tewolojiya muri aya masomo. Ahubwo tuzajya twibaza ibi bibazo ubwacu: ni ibiki abayobozi b’amatorero bakeneye kumenya, ni iki bakeneye gukora kandi ni ibihe bakeneye gutekereza mu buryo bwa tewolojiya? Ni ubuhe buryo bakeneye bakoresha mu kwiga tewolojiya? 
Igishimishije ni uko tutagomba guhimba ibisubizo by’ibi bibazo. Itorero ryamaze kwerekena  ibyerekezo byinshi by’ingenzi. Kubw’ibyo, inyigisho za Tewolojiya mu Itorero zateguwe mu binyejana bitandukanye, hari ibyumvikanywe mu rwego mpuzamatorero ku Isi ubwoko bw’insanganyamatsiko zikenewe kwigisha abayobozi bw’Itorero. 
Ibyavuye muri ibyo, habonetse integanyanyigisho iteye itya. Igabanijemo ibice bitatu by’ingenzi: igice cya Bibliya, igice cy’amateka n’imyemerere; n’igice cy’ibikorwa. Ibi bice bitatu bihagarariye inzira z’ingenzi z’uburyo umwuka Wera yayoboyemo itorero mu iterambere ry’uburezi bw’abayobozi b’itorero.
Ubusanzwe Bibliya igabanyijemo ibice bibiri aribyo inyigisho z’Isezerano rya Kera n’Irishya. Ibyo bice by’integanyanyigisho byibanda kubyanditswe byera bikanategura abayobozi b’amatorero  gusesengura neza inyigisho za Bibliya. Igice cy’Amateka n’icy’ Imyemerere akenshi kibonekamo Amateka y ’ Itorero na Tewolojiya Itunganijwe. Amateka y’ Itorero yibanda k’uburyo Imana yateje imbere tewolojiya mu itorero nk’uko umubiri wa Kristo warwanye intambara n’isi mu buryo butandukanye n’ibihe bitandukanye.Tewolojiya itunganijwe yereka abanyeshuri uburyo Itorero ryateguye  inyigisho za Bibliya mu buryo busesenguye  kandi butunganijwe. Naho uburyo bufatika bw’ iri gabanya bukangurira umunyeshuri uburyo bwo gukura mu Mwuka n’ubumenyi ngiro bw’  ibikorwa nko kubwiriza n’ivugabutumwa. 
Uko ducengera muri aya masomo, tuzarushaho gusobanukirwa n’akamaro k’uruziga rw’ibice bya tewolojiya. Aho kwihimbira  nzira zacu, tuzagerageza  gusa gushyira ahabona inzira n’uburyo w’ibyo Umwuka Wera yigishije Itorero gukora. Ariko kandi, tuzibanda gusa ku bice bitatu by’ingenzi mu masomo y’ubutaha.Urubuga rw’amasomo ya Bibliya ruzaba rufitanye isano nicyo tuzita’Isesengura ry’Ibyanditswe Byera’. Muri aya masomo igice cy’Amateka n’Imyemerere kizagirana isano n’icyo tuzita “imikoranire mu bantu”. Naho igice cya tewolojiya y’imigirire kizagirana isano natwe cyitwa”ubuzima bwa gikristo”.
Ubwo twiga tewolojiya, tuzareba inzira zose  buri gice cya tewolojiya gikoreramo n’uburyo zikorana.Aho kugwa mubyiyumviro byacu dutegura integanyanyigisho ya tewolojiya, iteka tuzajya twiyibutsa ko buri gice cyayo kivangamo ibitekerezo, imyitwarire n’amarangamutima bigomba gusesengurwa.

Iyo dukora isesengura ry’ ibyanditswe mu Isezerano rya Kera n’Irishya dukeneye kwiga uko twita ku bitekerezo, imihango n’ibikorwa. Ubwo twiga uko Itorero rikorana nk’umuryango, tuzajya tuzirikana agaciro k’ibitekerezo, imihango n’ibikorwa. Kandi mukuzirikana ubuzima bwa gikristo, ntituzibanda kuli orthodoxy gusa, ahubwo ni ku mikorere n’imyiyumvire. Ku byiciro byose uko ari bitatu, amasomo atatu y’isesengura ry’ Ibyanditswe Byera; imikoranire mu bantu, n’imibereho ya gikristo nibyo bizaba izingiro ry’amasomo mu iriburiro rya tewolojiya.

                                       INDUNDURO

Muri iri somo twasesenguye ikibazo shingiro dushobora kubaza  iyo twiyemeje kwiga tewolojiya nka:’Tewolojiya ni iki?’ Twasuzumye impande eshatu z’iki kibazo, arizo: ubusobanuro bwa tewolojiya, intego za tewolojiya n’ingingo zigwa muri Tewolojiya. Ubwo dukomeza mu masomo ari imbere, ibitekerezo byatanzwe muri iri somo bizajya bigarukwaho kenshi. Uko tuzirikana ingamba zacu z’ibanze mu biteterezo, tuzarushaho kugira ububasha buhagije bwo kwiga Tewolojiya mu buryo buzafasha mu murimo wa Kristo n’Itorero rye.

Isomo rya Mbere�
Tewolojiya ni iki?�

Ushaka amashusho, imboneza masomo n’ibindi bikoresho, sura urubuga nkoranya mbaga rwa Third Millennium Ministries kuri thirdmill.org.

